
ᑐᑭᓯᑎᑦᑎᓂᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ (ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ) ᐃᖕᒥᒃᑯᑦ 

ᑎᑎᕋᕐᕕᐅᔪᖅ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ ᑲᒪᒋᔭᐅᑉᓗᓂ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᒧᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᖅᑐᑦ ᐊᐅᓚᑦᑎᓂᕐᒥᒃ ᓄᓇᕗᒻᒥᑦ, ᓄᓇᓕᖕᒥᑦ 

ᓂᕈᐊᖅᑎᑦᑎᓂᕐᓂᑦ ᐊᒻᒪᓗ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ ᒪᓕᒡᓗᒋᑦ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ ᒪᓕᒡᓗᒋᑦ 

ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  ᐊᓯᐊᒍᖔᖅ ᐊᖏᖃᑎᒌᒍᑎᒃᑯᑦ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ ᓄᓇᓕᖕᒥᑦ ᐊᑐᖅᑕᐅᔪᖕᓇᖅᑐᒥᒃ ᐃᒥᐊᓗᖕᓄᑦ ᐊᐱᖅᖁᑏᑦ 

ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒡᓗᒋᑦ ᐃᒥᐊᓗᖕᒧᑦ ᐱᖁᔭᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ. 

ᐃᖕᒥᒃᑯᑦ ᐱᓕᕆᔨᐅᔪᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐱᔭᒃᓴᐅᑎᖃᖅᑐᖅ ᒪᓕᒐᓕᐅᕐᕕᖕᒧᑦ 

ᐅᖃᖅᑎᒃᑯᑦ. ᑕᐃᒪᓐᓇ ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐊᐅᓚᑦᑎᔪᖕᓇᖃᑦᑕᖅᑐᖅ 

ᓂᕈᐊᖅᑎᑦᑎᓂᕐᓂᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ ᐃᑲᔪᖅᑐᐃᓂᖃᙱᓐᓂᒃᑯᑦ, 

ᐃᓗᐃᑦᑑᖓᑎᑦᑎᓗᓂ ᑕᒪᐃᓐᓂᑦ ᐃᓄᓗᒃᑖᓄᑦ ᒐᕙᒪᐅᓂᖓᑦ ᐊᑐᕐᓗᒍ ᓄᓇᕗᒻᒥᐅᓗᒃᑖᓄᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᒻᒧᑦ ᑲᒥᓯᓇᒧᑦ 7 ᐅᑭᐅᓄᑦ 

ᐊᖓᔪᖅᖄᖑᓂᐊᕐᓗᓂ. 

ᐊᐅᓚᑦᑎᔨᒃᑯᑦ ᐊᒻᒪᓗ ᐱᔨᑦᑎᕋᐃᔨᒃᑯᑦ ᑲᑎᒪᔨᖏᑦ ᑲᒪᔭᖃᖃᑦᑕᖅᑐᑦ ᑮᓇᐅᔭᓕᕆᓂᕐᒥᒃ ᐊᒻᒪᓗ 

ᐱᓕᕆᔨᓂᒃ ᐱᔭᕆᐊᖃᖅᑕᖏᓐᓂᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓ 

ᐅᓂᑉᑳᕆᐊᖃᖃᑦᑕᖅᑐᖅ ᐊᕐᕌᒍᑕᒫᒃᑯᑦ ᒪᓕᒐᓕᐅᕐᕕᖕᒧᑦ, ᐊᒻᒪᓗ ᐅᓂᑉᑲᐅᓯᕆᓗᒋᑦ 

ᓂᕈᐊᖅᑎᑦᑎᓂᐅᔪᓂᑦ/ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐅᔪᓂᑦ. ᐅᓂᑉᑳᓂᑦ ᐃᓚᐅᔪᖕᓇᖅᑐᑦ 

ᐃᒪᓐᓈᖅᑑᑎᒋᔭᖏᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖓᑕ ᐱᐅᓯᒋᐊᖅᓯᔪᖕᓇᕋᓱᒋᒍᓂᒋᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓂᕈᐊᖅᑎᑦᑎᓂᕐᒥᑦ/ᐊᐱᖅᖁᑏᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᒥᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᐊᒥᓱᓂᒃ ᑭᑐᑐᐃᓐᓇᓄᑦ ᐊᒻᒪᓗ ᓇᖕᒥᓂᖅ 

ᐱᓕᕆᐊᓖᑦ ᐱᓕᕆᖃᑎᒋᔭᖏᓐᓂᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᐊᔪᙱᓐᓂᐊᕐᓗᑎᒃ ᐊᒻᒪᓗ ᐱᐅᓚᖑᔪᒃᑯᑦ ᐱᓕᕆᐊᖑᓂᐊᕐᓗᑎᒃ. ᒪᓕᒐᓕᕆᔨ, ᖃᕆᑕᐅᔭᓄᑦ 

ᐃᑲᔪᖃᑦᑕᖅᑐᑦ, ᓄᓇᙳᐊᓕᕆᓂᕐᒥᑦ ᐱᓕᕆᐊᖑᓂᖏᑦ, ᓈᓴᐃᖃᑦᑕᖅᑐᑦ, ᐊᒻᒪᓗ ᖃᕆᑕᐅᔭᒦᑦᑐᑦ 

ᓂᕈᐊᖅᑏᑦ ᑐᑭᓯᐅᒪᔾᔪᑎᖏᓐᓂᑦ ᐊᐅᓚᑦᑎᓂᕐᒧᑦ ᐃᑲᔪᖃᑦᑕᖅᑐᑦ ᐋᖅᕿᒃᑕᐅᓯᒪᓗᒃᑖᖅᑐᑦ ᓯᓚᑖᒍᑦ 

ᖃᐅᔨᒪᓂᖃᖅᑐᓂᒃ ᑳᓐᑐᕌᒃᑎᑦᑎᓂᒃᑯᑦ. 

ᑎᑎᕋᕐᕕᒃ ᑲᖏᖅᖠᓂᕐᒦᑦᑐᖅ ᐊᒻᒪᓗ ᓯᑕᒪᓂᒃ ᐱᓕᕇᓐᓇᐅᔭᖅᑐᓂᒃ ᐱᓕᕆᔨᖃᖅᖢᓂ. 

ᐅᑭᐅᖑᓚᐅᖅᑐᒥᑦ ᐊᒻᒪᓗ ᑭᖑᓂᐊᒍᑦ ᓂᕈᐊᖅᑎᑦᑎᓂᐅᑉ, ᐱᓕᕆᓚᐅᐱᓪᓚᒃᑐᑦ ᐱᓕᕆᔩᑦ ᐊᒻᒪᓗ 

ᑳᓐᑐᕌᒃᑕᐅᔪᑦ ᓂᕈᐊᖅᑎᑐᓕᕆᓂᕐᒧᑦ ᐱᓕᕆᔩᑦ ᐊᒥᓱᙳᕆᐊᖅᓯᖃᑦᑕᖅᑐᑦ 190 ᐃᓄᐃᑦ 

ᐅᖓᑖᓅᖅᑐᓂᒃ. 



2 

ᐱᓕᕆᓃᑦ 2024-2025 

ᓄᓇᕗᒻᒥ ᑭᒡᒐᖅᑐᖅᑕᐅᕕᖕᓄᑦ ᑭᒡᓕᒋᔭᐅᔪᓂᑦ ᑲᑎᒪᔩᑦ  

ᓄᓇᕗᒻᒥ ᑭᒡᒐᖅᑐᖅᑕᐅᕕᖕᓄᑦ ᑭᒡᓕᒋᔭᐅᔪᓂᑦ ᑲᑎᒪᔩᑦ ᐱᙳᖅᑎᑕᐅᓚᐅᖅᑐᑦ 2022-ᒥᑦ, 

ᑐᓂᓯᓚᐅᖅᑐᑦ ᑭᖑᓪᓕᖅᐹᒃᑯᑦ ᐅᓂᑉᑳᖓᓐᓂᒃ ᓴᒡᒐᕉᑦ 2023-ᒥᑦ ᐃᒪᓐᓈᖅᑑᑎᒋᔭᖏᑦ ᐃᓚᐅᑉᓗᑎᒃ 

ᐊᒻᒪᓗ ᐊᓯᐊᙳᖅᓯᒪᔪᑦ ᑭᒡᓕᒋᔭᐅᔪᑦ. 

ᐱᖁᔭᒃᓴᖅ 48 ᐱᖁᔭᖅ ᐱᔾᔪᑎᖃᖅᑐᖅ ᑭᒡᒐᖅᑐᖅᑕᐅᕝᕕᖕᓂᑦ ᓄᓇᕗᒻᒥᑦ (ᓄᑖᑦ 

ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᒋᔭᐅᔪᑦ) ᓈᒻᒪᒋᔭᐅᓚᐅᖅᑐᖅ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ.  ᓄᑖᑦ 

ᑭᒡᓕᐅᔪᑦ ᐊᑐᓕᕐᓂᐊᖅᑐᑦ ᓯᕗᓪᓕᖅᐹᖅ ᐅᑉᓗᕐᒥᑦ ᓄᖅᖃᓚᐅᖅᑎᓪᓗᒋᑦ ᐊᕐᕕᓂᓕᒋᔭᖓᑦ 

ᒪᓕᒐᓕᐅᕐᕕᖕᒥᑦ ᑲᑎᒪᔩᑦ. (ᐊᑐᓕᕐᓂᐊᖅᑐᖅ ᐊᒥᕋᐃᔭᕐᕕᒃ 22, 2025-ᒥᑦ) 

ᐊᔪᕈᖕᓃᖅᓴᐃᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐱᖃᑕᐅᑉᓗᓂ ᐊᑕᐅᓯᖅ ᐱᓕᕆᔨᑦ ᑕᑯᔭᖅᑐᐃᔪᓄᑦ ᑐᕌᖓᔪᒥᑦ 

ᐃᓚᐅᓚᐅᖅᑐᑦ ᑲᒪᒋᔭᐅᔪᓂᒃ ᓂᐅ ᐳᕋᓐᓱᐃᒃ ᓂᕈᐊᖅᑐᓕᕆᔨᒃᑯᓐᓄᑦ ᐅᑭᐅᓖᑦ 19-22-ᒧᑦ, 2024-

ᒥᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᓚᐅᓚᐅᖅᑐᖅ ᓂᕈᐊᖅᑐᓕᕆᔨᓂᑦ ᑕᑯᔭᖅᑐᐃᔪᓂᑦ ᕆᔾᔭᐃᓇ, 

ᓴᔅᑳᑦᑐᐊᓐᒥᑦ, ᐋᖅᕿᒃᓱᖅᑕᐅᔪᒥᑦ ᓴᔅᑳᑦᑐᐊᓐᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᐅᑭᐅᓖᑦ 27-30-ᒧᑦ, 2024-

ᒥᑦ. 

ᐱᖓᓱᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ‘ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ - 

ᐱᓕᕆᔨᑖᖅᑐᕐᓃᑦ ᐊᒻᒪᓗ ᐊᔪᕈᖕᓃᖅᓴᐃᓂᖅ’ ᑕᑯᔭᖅᑐᐃᑎᑦᑎᔪᓃᓚᐅᖅᑐᑦ ᑲᑕᒑᕆᕝᕕᒃ 13-14-ᒧᑦ, 

2024-ᒥᑦ, ᕆᔾᔭᐃᓇ, ᓴᔅᑳᑦᑐᐊᓐᒥᑦ, ᑲᒪᒋᔭᐅᑉᓗᓂ ᓴᔅᑳᑦᑐᐊᓐᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᓕᓐᓂᐊᖃᑕᐅᓚᐅᖅᑐᖅ ᐃᓱᒪᑕᐅᓃᑦ ᓯᕗᓕᖅᑎᐅᔪᑦ 

ᓂᕈᐊᖅᑎᑦᑎᓂᕐᓄᑦ ᐊᐅᓚᑕᐅᔪᒥᒃ CEOT-ᑯᓐᓄᑦ (ᑲᓇᑕᒥᑦ ᓂᕈᐊᖅᑐᓕᕆᔨᒥᒃ ᐊᔪᕈᖕᓃᖅᓴᐃᔨᒃᑯᑦ) 

ᑐᕌᓐᑐᒥᑦ ᑕᖅᖀᓇᕐᔪᐊᖅ 14-16-ᒧᑦ, 2024-ᒥᑦ.  

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 2024-2025 

ᓴᓪᓕᕐᒥᑦ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 

ᓄᖅᖃᓚᐅᕐᓂᖓᓄᑦ ᒥᔅᑕ ᖁᑉᐹᐱᒃ ᓂᖏᐅᑦᑎᐊᖅ ᒪᐃᔭᒧᑦ ᓴᓪᓕᕐᒥᑦ, ᑕᒪᐅᓇᒥᐊᖅ 

ᓂᕈᐊᖅᑎᑦᑎᓂᖃᖁᔨᓚᐅᖅᑐᑦ ᑎᕆᒡᓗᐃᑦ 15, 2024-ᒥᑦ.  

ᓯᑕᒪᓂᒃ ᓂᕈᐊᒐᒃᓴᖃᓚᐅᖅᑐᑦ. ᐸᑎᖅ ᓇᑦᑎᖅ ᓂᕈᐊᖅᑕᐅᓚᐅᖅᑐᖅ ᓄᑖᖅ ᒪᐃᔭᒧᑦ. 

ᖃᓄᐃᖓᓂᐅᔪᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ. ᓂᕈᐊᖅᑐᓂᑦ 43%-ᖑᓚᐅᖅᑐᑦ 

ᓂᕈᐊᕆᐊᖅᑐᖅᑐᑦ. 

 

ᓂᕈᐊᒐᒃᓴᖅ  ᓂᕈᐊᕈᑕᐅᔪᑦ 

ᓕᐊᓂ ᐃᒥᖅᑕᐅᑦ 5 

ᐅᐃᓕ ᓇᑯᓛᖅ 61 

ᐸᑎᖅ ᓇᑦᓯᖅ 85 

ᐄᑕᓐ ᓴᕕᐊᕐᔪᒃ 49 

 

ᖃᒪᓂᑦᑐᐊᕐᒥᑦ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓂᐊᕐᓂᖓᓄᑦ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᓇᑦᑎᐊᑦ 10, 2025-ᒥᑦ, 

ᓄᖅᖃᓚᐅᕐᓂᖓᓄᑦ ᒪᐃᔭᐅᓚᐅᖅᑐᖅ ᑭᐊᕕᓐ ᐃᒃᓯᒃᑖᕐᔪᒃ. 

ᔭᐃᒥᓯ ᑕᐃᐸᓈᖅ ᓂᕈᐊᒐᒃᓴᑑᓂᖓᓄᑦ ᐃᓕᔭᐅᓚᐅᖅᑐᖅ ᒪᐃᔭᒧᑦ.  



4 

ᐸᕐᓇᐅᑕᐅᓯᒪᔪᑦ ᐱᓕᕆᓂᐅᓂᐊᖅᑐᑦ 2025-2026-ᒥᑦ 

ᐸᕐᓇᒃᐸᓪᓕᐊᔪᑦ 7-ᒋᔭᖓᓄᑦ ᓄᓇᕗᒻᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ - ᐅᑭᐅᓖᑦ 

27, 2025 

• ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᐅᑐᒐᖃᖅᑐᑦ ᐅᑯᓂᙵᑦ ᐸᕐᓇᐃᓂᕐᒧᑦ 7-ᒋᔭᖓᓂᑦ 

ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ ᓂᕈᐊᕐᓂᐊᕐᓗᑎᒃ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᖕᒥᑦ 

ᐅᑭᐅᓖᑦ 27, 2025-ᒥᑦ. 

• ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᒃ ᐱᕙᓪᓕᐊᔪᑦ, ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 

ᓂᕈᐊᕆᐊᖅᑐᕐᕕᐅᓂᐊᖅᑐᓂᒃ. 

• ᓄᑖᙳᖅᑎᕆᓂᖃᐃᓐᓇᖅᑐᑦ ᓂᕈᐊᖅᑎᓂᒃ ᐊᒻᒪᓗ ᑐᕌᕈᑎᖏᓐᓂᑦ ᓄᓇᕗᒻᒥᑦ 

ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᖃᕆᑕᐅᔭᒦᑦᑐᓂᑦ. 

• ᖃᐅᔨᒋᐊᖃᑦᑕᕐᓃᑦ ᐃᓚᐅᑎᑦᑎᓂᐊᕐᓗᑎᒃ ᓄᑖᓂᒃ ᐊᒻᒪᓗ ᓂᕈᐊᖅᑎᓂᒃ ᑐᓴᒐᒃᓴᑎᒍᑦ, 

ᑭᑐᑐᐃᓐᓇᓄᑦ ᑐᕌᖓᔪᑎᒍᑦ, ᐊᒻᒪᓗ ᐃᓄᓕᕆᓂᕐᓂᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 

ᖁᑦᑎᖕᓂᖅᓴᒥᑦ ᐃᓕᓐᓂᐊᕐᕕᖕᓂᑦ. 

• ᐃᓚᓕᐅᑎᓂᖃᐃᓐᓇᖅᑐᑦ ᐊᒻᒪᓗ ᐱᐅᓯᒋᐊᖅᓯᑉᓗᑎᒃ ᓄᑖᓂᒃ ᖃᕆᑕᐅᔭᒃᑯᑦ 

ᐊᑐᖅᑕᐅᓂᐊᖅᑐᓂᒃ ᓂᕈᐊᕆᐊᖅᑐᕐᕕᖕᓂᑦ, ᐃᓚᐅᑉᓗᑎᒃ ᖃᕆᑕᐅᔭᒃᑯᑦ ᓂᕈᐊᖅᐸᓪᓕᐊᔪᓂᒃ 

ᑎᑎᕋᕐᕖᑦ, ᓂᕈᐊᕌᓂᒃᑐᓂᒃ ᐲᖅᓯᖃᑦᑕᕐᓃᑦ, ᐊᒻᒪᓗ ᖃᕆᑕᐅᔭᒃᑯᑦ ᓂᕈᐊᖅᑏᑦ 

ᐊᑎᖏᓐᓄᐊᕐᓂᐊᕐᓗᑎᒃ ᐊᑎᓕᐅᕆᖃᑦᑕᕐᓃᑦ. 

• ᖃᐅᔨᒋᐊᖃᑦᑕᖅᑐᑦ ᐱᓕᕆᕝᕕᖕᓄᑦ, ᓇᖕᒥᓂᖅ ᐱᓕᕆᐊᓕᖕᓄᑦ, ᐊᒻᒪᓗ ᐊᐅᓚᑦᑎᔨᓄᑦ 

ᑲᑐᔾᔨᖃᑎᒌᓄᑦ ᓯᓚᑦᑐᖅᓴᕐᕕᒡᔪᐊᕐᒥᑦ ᐃᓕᓐᓂᐊᖅᑎᓄᑦ, ᐅᑎᖅᑕᖃᑦᑕᖅᑐᑦ ᐱᓕᕆᔨᓄᑦ, 

ᐋᓐᓂᐊᕐᕕᓕᐊᖅᓯᒪᔪᓄᑦ ᐊᒻᒪᓗ ᐋᓐᓂᐊᕐᕕᓕᐊᖅᑐᓂᒃ ᐱᖃᑎᒋᔭᐅᔪᓄᑦ, ᐊᒻᒪᓗ 

ᑎᒍᔭᐅᓯᒪᔪᓄᑦ ᖃᐅᔨᒪᑎᓐᓂᐊᕐᓗᒋᑦ ᐊᔾᔨᒌᙱᑦᑐᓂᒃ ᑕᒡᕙᐅᓗᑎᒃ ᓂᕈᐊᕈᖕᓇᕐᓂᖏᓐᓂᑦ, 

ᐊᒻᒪᓗ ᐊᔾᔨᐅᖏᑦᑐᒃᑯᑦ ᑎᑎᖅᖃᑎᒎᕆᐊᓕᒃᑯᑦ ᓂᕈᐊᕈᑎᒥᑦ. 

• ᓄᑖᙳᖅᑎᕆᓃᑦ, ᐱᓕᐅᕆᓃᑦ, ᑎᑭᓴᐃᓃᑦ, ᐊᒻᒪᓗ ᐋᖅᕿᒃᓱᖅᑕᐅᓂᖏᑦ ᐊᑐᖅᑕᐅᓂᐊᖅᑐᑦ 

ᐊᒻᒪᓗ ᐱᖁᑏᑦ ᑐᓂᐅᖅᖃᐅᑕᐅᓂᐊᕐᓗᑎᒃ ᓄᓇᓕᖕᓄᑦ ᓯᕗᓂᑲᓪᓛᒍᑦ ᓂᕈᐊᕐᓇᐅᑉ 

ᐅᑉᓗᐊᓂ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 

ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕈᖕᓇᖅᑐᑦ 

ᒪᓕᒐᓕᐅᖅᑎᓄᑦ ᐊᒻᒪᓗ ᒪᐃᔭᓄᑦ. ᓄᓇᕗᑦᒥ ᓂᕈᐊᖅᑐᓕᕆᔨᒃᑯᑦ ᒪᓂᒪᐃᓐᓇᕐᓂᐊᖅᑐᑦ 

ᐊᐅᓚᑦᑎᓂᐊᕐᓗᑎᒃ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ. 

ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᓄᓇᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᐊᖅᑐᑦ ᐊᐅᓚᑦᑎᓂᐊᕐᓗᑎᒃ ᐊᐱᖅᖁᑏᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᓂᑦ ᒪᓕᒡᓗᒋᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᖅ ᐊᒻᒪᓗ ᓄᓇᓕᖕᒥᑦ 

ᐊᑐᖅᑕᐅᔪᖕᓇᖅᑐᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᖁᑎᓂᒃ ᓂᕈᐊᖅᑎᑦᑎᓂᕐᓂᑦ ᒪᓕᒡᓗᒋᑦ ᐃᒥᐊᓗᖕᓄᑦ 

ᐱᖁᔭᖅ. 

ᒪᓕᒐᓂᒃ ᐃᒪᓐᓈᖅᑐᐃᓃᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᑐᓂᓯᑐᐃᓐᓇᕆᐊᓕᒃ ᐃᒪᓐᓈᖅᑑᑎᓂᒃ 

ᒪᓕᒐᒦᑦᑐᓂᒃ ᐊᓯᐊᙳᖅᓯᖁᔨᓗᑎᒃ ᐱᔭᐅᓚᐅᖅᑐᓂᒃ ᓂᕈᐊᖅᑎᑦᑎᓂᐅᓚᐅᖅᑐᓂᑦ ᐊᒻᒪᓗ 

ᐅᖃᐅᓯᐅᓯᒪᔪᓂᒃ ᓯᕗᓂᐊᒍᑦ ᐅᓂᑉᑳᓂᑦ. 

ᐱᓕᕆᔨᓂᒃ ᐱᕙᓪᓕᐊᑎᑦᑎᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᓂᒃ ᐱᕕᖃᖅᑎᑦᑎᖃᑦᑕᖅᑐᑦ ᐊᔪᕈᖕᓃᖅᓴᕐᓂᐊᕐᓗᑎᒃ ᐊᒻᒪᓗ 

ᖃᐅᔨᒪᓂᖃᓕᕐᓂᕐᒧᑦ ᐱᕙᓪᓕᐊᑎᓐᓂᐊᕐᓗᒋᑦ ᐃᓚᐅᑎᖃᑦᑕᕐᓗᒋᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᑎᒥᐅᔪᓂᑦ.  

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ C - ᑮᓇᐅᔭᖅᑑᑎᓕᕆᔪᖅ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ  

ᑮᓇᐅᔭᖅᑑᑎᒧᑦ ᐅᓂᑉᑳᖅ ᐃᓱᓕᑦᑐᒧᑦ ᓇᑦᑎᐊᑦ 31, 2025-ᒧᑦ 

ᐊᕐᕌᒍ 2024-2025 

 

ᓇᓗᓇᐃᔭᖅᑕᐅᓂᖏᑦ ᑮᓇᐅᔭᖅᑑᑎ 
ᑮᓇᐅᔭᐃᑦ 

ᐊᑐᖅᑕᐅᔪᑦ 
ᐃᒡᓗᒌᖕᓂᖓ 

ᐱᓕᕆᔨᓄᑦ ᑮᓇᐅᔭᓕᐊᖑᔪᑦ 1,032,000 834,687    197,313 

ᐱᓕᕆᑎᑕᐅᓚᐅᐱᓪᓚᒃᑐᓄᑦ 

ᑮᓇᐅᔭᓕᐊᖑᔪᑦ 
            0   19  (19) 

ᑲᑎᓗᒃᑖᖅᖢᒋᑦ ᑮᓇᐅᔭᓕᐊᖑᔪᑦ 1,032,000 834,706 197,294 

ᐃᖏᕐᕋᔭᖕᓂᖅ ᐊᒻᒪᓗ ᐃᖏᕐᕋᔾᔪᑏᑦ   50,000 74,478 (24, 478) 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ   50,000 14,308      35, 672 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ   50,000 72,288 (22,288) 

ᐃᒡᓗᕐᔪᐊᕐᒧᑦ ᐊᑐᖅᑐᑦ ᓲᕐᓗ 

ᐃᑯᒻᒪᖅᖁᑏᑦ 
      -       -          - 

ᐱᔨᑦᑎᕋᐅᑎᒧᑦ ᑳᓐᑐᕌᒃᑕᐅᔪᑦ 538,000 231,773 306,227 

ᐊᑭᐅᔪᑦ ᐊᒻᒪᓗ ᐊᑭᓕᖅᑕᐅᔪᑦ 100,000 7,356 92,644 

ᐊᓯᖏᑦ ᐊᑐᕐᓂᑯᐃᑦ 31,000     31,000 

ᐱᖁᑏᑦ ᐱᒋᔭᐅᔪᑦ       - 17,416 (17,416)       

ᖃᕆᑕᐅᔭᐃᑦ ᐊᒻᒪᓗ ᖃᕆᑕᐅᔭᓄᑦ 

ᐃᓚᒋᔭᐅᔪᑦ 

                

0 
     51,052   (51,052) 

ᑲᑎᓗᒃᑖᖅᖢᒋᑦ ᐊᓯᖏᑦ ᑮᓇᐅᔭᓂᒃ 

ᐊᑐᕐᓂᑯᐃᑦ 
819,000    468,671 350,329 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 1,851,000 1,303,377 547,623 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legislative Assembly of Nunavut 

Assemblée législative du Nunavut 


